
[bookmark: _Toc207698789]Jafnréttisáætlun 
Jafnréttisáætlun þessi er hluti af skólanámskrá leikskólanum Öldunni sem byggir á lögum um leikskóla nr. 90/2008 sbr. 2gr., ákvæði laga um jafna stöðu og jafnan rétt kynjanna nr. 150/2020, Jafnréttisstefnu Rangárþings Eystra og  Aðalnámskrá leikskóla.
Markmiðið er að stuðla að jöfnum möguleikum og tækifærum kynjanna til náms og þroska, hvort heldur í leik eða starfi og eins þegar fleiri en 25 starfsmenn eru starfandi á sama vinnustað á að gera jafnréttisáætlun.
Í Aðalnámskrá leikskóla kemur fram að jafnrétti sé regnhlífarhugtak sem nær til margra þátta eins og aldurs, búsetu, fötlunar, kyns, kynhneigðar, litarháttar, lífsskoðana, menningar, stéttar, trúarbragða, tungumála, ætternis og þjóðernis. Menntun til jafnréttis á að fara fram á öllum skólastigum. Jafnréttismenntun á að vera til staðar og undir það fellur nám um kyn og kynhneigð. Í grunnþætti um jafnrétti er lögð áhersla á að fram fari nám um menningu, þjóðerni, tungumál, trúarbrögð og lífsskoðanir. Félagslegur skilningur á hvað felst í fötlun fellur einnig undir jafnrétti. Áskoranir fatlaðra einstaklinga er ekki einungis í skerðingu einstaklingsins heldur einnig í umhverfinu sjálfu. Skóli án aðgreiningar á að vera í öllu skólastarfi og er lögð á það áhersla.
Skólastjóri ber endanlega ábyrgð á jafnréttisstefnu leikskólans en kennarar og starfsfólk eiga að fylgja henni eftir. Árlega þarf að fara í gegnum hana og gera úrbætur og skipuleggja skólastarfið í samræmi við þau markmið sem sett hafa verið. Á þriggja ára fresti er jafnréttisáætlunin endurskoðuð í heild sinni. Þessi áætlun gildir frá 2023-2026.
Jafnréttisstefna Leikskólans Öldunnar nær til barna, foreldra og starfsfólks hans. Skólinn er bæði mennta- og uppeldisstofnun og vinnustaður sem á hvíla skyldur og ábyrgð gagnvart starfsfólki. Áætlunin skiptist því í þrjá hluta, þ.e. börn, starfsfólk og foreldrar.
Jafnréttis- og mannréttindaáætlun leikskólans er kynnt fyrir öllum þeim sem koma að skólastarfinu og þá sérstaklega fyrir foreldrum og þá sérstök áhersla lögð á þann hluta sem snýr að börnum. Skólastjórnendum og öllu starfsfólki ber skylda til á grundvelli jafnréttis að tryggja öllum nemendum jafnan möguleika til náms og þátttöku í leikskólastarfinu. Miðað er við þarfir og getu hvers og eins með því markmiði að stuðla að vellíðan, trausti, virðingu og leikgleði í starfinu. Fjölbreytileiki er okkur mikilvægur og lítum við svo á að hann auki skólastarfið.
Allt starfsfólk á að búa við jöfn tækifæri til starfa, ábyrgðar, kjara, starfsþjálfunar og sömu tækifæra til að samræma fjölskyldulíf og starf. 
Einkunnarorð leikskólans Öldunnar eru samskipti, virðing og samvinna. 
Jafnréttis- og úrbótaáætlunina má nálgast á heimasíðu leikskólans.


[bookmark: _Toc207698790]Megin markmið
· Að gæta jafnréttis í öllu starfi.
· Að koma fram við alla af virðingu unga sem aldna.
· Að efla jafnréttisfræðslu og samþætta kynjasjónarmið í kennslu með lestri bóka og ígrundunnar.
· Að stuðla að jafnrétti kynjanna á sem víðtækustum grunni.
[bookmark: _Toc207698791]Börn
· Mæta skal þörfum sérhvers barns óháð kyni og tryggja að þau hafi sama rétt, fái sama viðmót og njóti sömu hvatningar. 
· Leikföng, viðfangsefni og efniviður höfði til barna óháð kyni.
· Vinna markvisst gegn staðalímyndum. s.s. í bókum, textum og daglegu tali með því að skapa umræður með börnunum um það sem þau sjá og heyra. Með þessu kennum við börnum að hlusta og taka eftir og geta þau því verið gagnrýnin á það sem þau heyra og sjá.
· Stuðla að því að börnin upplifi það eðlilegt að öll kyn vinni hin ýmsu störf í samfélaginu og innan heimila.
· Kennsluhættir/kennsluaðferðir skuli vera fjölbreyttir og miða út frá aldri, getu og áhuga barna.

Aðgerð: Við innkaup og mótun kennsluefnis skal stuðla að því að það höfði til allra barna. Starfsfólk fá gátlista frá jafnréttisnefnd KÍ til að aðstoða þá til að fylgja eftir áætlun. 

Ábyrgð: Leikskólastjóri

Mat: Leikskólastjóri og annað starfsfólk leikskólans.

[bookmark: _Toc207698792]Foreldrar/ Forráðamenn
Foreldrum er kynnt jafnréttisáætlun leikskólans
Stuðla að góðu sambandi við báða foreldra
Hvetja báða foreldra til þátttöku í skólastarfinu
[bookmark: _Toc207698793]Aðgerð: Stuðlað skal að því að jafnvægi sé í samskiptum við foreldra barnanna. Allar upplýsingar skulu sendast á báða foreldra / forráðarmanna og hafa skal samband jafnt við báða þegar þarf að ræða málefni barna t.d. vegna veikinda þeirra, foreldrasamtala o.fl. Að hlutfall kynjanna verði sem jafnast í stjórn foreldrafélags og foreldraráði leikskólans.
[bookmark: _Toc207698794] Ábyrgð: Leikskólastjóri og annað starfsfólk leikskólans.
[bookmark: _Toc207698795]Mat: Leikskólastjóri kanni reglulega hvort og hvernig unnið sé samkvæmt jafnréttisstefnu leikskólans. Einnig getur deildarstjóri fylgt þessu eftir í t.d. foreldraviðtölum.


[bookmark: _Toc207698796]Starfsfólk
Ætlast er til þess að forsjáraðilar taki á sig jafna fjarveru vegna veikinda eigin barna.
Að greiða starfsfólki jöfn laun óháð kyni, það njóti sömu kjara fyrir jafn verðmæt og sambærileg störf.
Leitast skal við að jafna hlutfall kynjanna á vinnustað
Að sí- og endurmenntun sé aðgengileg og við hæfi hvers og eins.
Að temja sér orðfæri sem höfðar jafnt til allra kynja. 
Lögð er áhersla á jákvætt andrúmsloft, mannauður nýttur og öll framlög og hugmyndir njóta virðingar. 
Að vera á verði gagnvart því  sem starfsfólk geti skynjað sem kynferðislegt áreiti. 
Að verklagsreglum um ráðningaferli stjórnenda og annars starfsfólks með tilliti til kynjasjónarmiða sé fylgt eftir.
[bookmark: _Toc207698797]Ábyrgð: Leikskólastjóri
[bookmark: _Toc207698798]Mat: Leikskólastjóri

Framkvæmdaráætlun 
	[bookmark: _Toc207698800]Börn

	Markmið
	Aðgerð
	Ábyrgð
	Tímarammi

	Móttaka nýrra barna byggi á jafnréttissjónarmiðum, leitast er við að kanna bakgrunn barna og áhugamál
	Þátttökuaðlögun með þátttöku foreldra og þar kynnast foreldrar starfsfólki deildar og öfugt.
	Deildarstjórar og annað starfsfólk deilda.
	Allt skólaárið

	Kennslu- og námsgögn eiga að stuðla að jafnrétti allra.
	Að yfirfara reglulega öll kennslu- og námsgögn skólans og tryggja að þau séu fyrir öll börn. Börnin þurfa að finna að þau ráði við öll viðfangsefnin og geti tekið þátt í öllum leikjum. Kennarinn þarf að hvetja börnin til að leika sér með öll leikefni.
	Allt starfsfólk leikskólans.
	Á fyrsta skipulagsdegi að hausti er rætt um mikilvægi samskipta orðræðunnar. Ár hvert er farið yfir öll kennslugögnin og allt leikefnið.

	Mæta skal þörfum sérhvers barns og tryggja að það fái viðeigandi hvatningu og örvun í leik og starfi.
	Unnið skal samkvæmt námsskrá til að mæta þörfum hvers barns óháð kyni.
	Deildarstjórar og annað starfsfólk deilda.
	Á alltaf við

	Vera meðvituð um að ýta ekki undir staðalímyndir og að jafnvægi sé á milli þeirra kynjafyrirmynda og hugmynda sem birtast í textum og bókum.
	Nýta vinnureglur um bækur sem eru við bókasöfn skólans. Mikilvægt er að vera meðvitaður um texta og myndir í bókum, ef hallar á annan er mikilvægt að ræða við barnahópinn um það.
	Allt starfsfólk leikskólans
	Á alltaf við, reglulega er minnt á þetta t.d. á deildarfundum.

	Tryggja að börn óháð kyni hafi sama rétt, fái sama viðmót og njóti sömu hvatningar og örvunar í skólastarfi.
	Regluleg fræðsla til starfsfólksins til að hver og einn skoði eigin viðhorf til jafnréttiskennslu og hafi skilning á nauðsyn þess að börnin fái sama viðmót og sömu hvatningu. Stuðla skal að vináttu, samleik og jákvæðum samskiptum barna óháð kyni.

	Allt starfsfólk leikskólans
	Á alltaf við

	Leitast skal við að börn upplifi að fá kennslu frá sem fjölbreyttasta hópi starfsfólks.
	Að jafna kynjahlutfallið í starfsmannhópnum og tryggja að allt starfsfólk, óháð kyni, gangi í þau verk sem vinna þarf hverju sinni.

	Allt starfsfólk leikskólans
	Þegar auglýst er eftir starfsfólki eru allir sem telja sig hæfa hvattir til að sækja um störf óháð kyni. 

	Varast ber að nota hugtök sem eða niðurlægja aðrar manneskjur.
	Fræðsla til starfsfólksins og umræða um þessi hugtök til þess að þeir verði betur vakandi gagnvart slíku tali.
	Allt starfsfólk leikskólans
	Á alltaf við

	Börn fá fræðslu um jafnréttismál til að búa þau undir jafna þátttöku í samfélaginu.
	Starfsfólk er fyrirmyndir barnanna og þegar það gengur í þau störf sem fyrir liggja hefur það áhrif á börnin. Umræður um hlutverkaskiptingu á heimilum barnanna og á vinnustöðum, hvert er fyrirkomulagið og af hverju er það þannig.
	Allt starfsfólk leikskólans
	Í daglegum störfum sem fyrirmyndir barnanna.

	Að öll börn fái fræðslu í tengslum við ólík störf í samfélaginu.
	Þegar fjallað er um samfélagsmál er mikilvægt að huga að umræðu starfsfólksins og barna og velta upp öllum álitamálum. Í vettvangsferðum er lögð áhersla á að skoða ólíka vinnustaði og ræða jafnrétti í víðum skilningi. Að skapa umræður meðal barnanna um verkaskiptingu á heimilum og vinnustöðum.
	Starfsfólk deilda.
	Þegar farið er á vinnustaði í vettvangsferðum.

	Koma í veg fyrir að börn verði fyrir kynbundinni eða kynferðislegri áreitni í leikskólanum.
	Mikilvægt er að kynjaskipta ekki börnum í leik. Að ræða um vináttu og samskipti við börnin. Að vera ávallt til staðar þar sem börn eru í leik og starfi og vera tilbúin að grípa inn í.
	Allt starfsfólk leikskólans
	Vinátta er dýrmæt. Nýta t.d. samverustundir.
EKKO stefna sveitafélagsins

	Jafnréttis skal gætt við alla stefnumótun og áætlanagerð í skólastarfinu.
	Í stefnumótun leikskólans og allri áætlanargerð skal kynjajafnrétti haft að leiðarljósi.
	Allt starfsfólk leikskólans
	Þegar unnið er í stefnumótun og við áætlanagerð.





	[bookmark: _Toc207698801]Foreldrar

	Markmið
	Aðgerð
	Ábyrgð
	Tímarammi

	Að kynna fyrir foreldrum að hausti jafnréttisáætlun leikskólans og aðgerðaráætlun fyrir skólaárið.
	Jafnréttisáætlun og aðgerðaráætlun vetrarins er kynnt í foreldraviðtölum og  birt í heild sinni á heimasíðu leikskólans.
	Skólastjórnandi sér til þess að áætlun sé birt á heimasíðu. Deildarstjórar sjá um að foreldrar hafi aðgang að jafnréttisáætluninni sem er á heimsíðu leikskólans.
	Ávallt þegar nýtt barn byrjar í leikskólanum.

	Að foreldrum standi ávallt til boða túlkur á þeim fundum sem leikskólinn boðar sé það hægt.
	Deildarstjórar og sérkennari skulu leita upplýsinga um hvort fjölskylda óski eftir þjónustu túlks.
	Deildarstjórar
	Þegar við á, allt skólaárið.

	Að tryggja sem jafnasta aðkomu beggja foreldra að leikskólastarfi t.d. á formlegum fundi í leikskólanum eða þegar foreldrar fá sendan tölvupóst. Ef hringja þarf heim og ná í foreldri þarf að hafa hugfast að hringja jafnt í báða foreldra.
	Kalla skal eftir upplýsingum frá foreldrum um hagi, búsetu, símanúmer og netföng.
	Stjórnendur leikskólans og deildarstjórar
	Við innritun barna í leikskólann og í daglegum samskiptum allt skólaárið.

	Foreldrar barns eru hvattir jafnt til þátttöku í leikskólastarfinu.
	Foreldrar, óháð kyni, eru hvattir til þátttöku með því að senda upplýsingar til allra aðila.
	Stjórnendur leikskólans
	Þegar upplýsingar eru sendar í tölvupósti og í öllum auglýsingum frá leikskólanum.

	Beina skal samskiptum, upplýsingum og skilaboðum til foreldra hvort sem þau eru í sambúð eða ekki.
	Þegar blað barnsins er fyllt út í byrjun leikskólagöngu er mikilvægt að fá upplýsingar hjá foreldrum um hvernig þeir vilja haga samskiptum.
	Deildarstjórar og annað starfsfólk leikskólans.
	Í öllum daglegum samskiptum við foreldra barnsins. Mikilvægt er að senda upplýsingar frá deildinni á alla foreldra.










	[bookmark: _Toc207698802]Kennarar og annað starfsfólk

	Markmið
	Aðgerð
	Ábyrgð
	Tímarammi

	Í leikskólanum starfi fjölbreyttur hópur starfsfólks. Laus störf skulu standa öllu fólki til boða.
	Í öllum auglýsingum á vegum leikskólans er fólk hvatt til að sækja um auglýsta stöðu óháð kyni.
	Leikskólastjóri
	Í öllum tilfellum sem lausar stöður eru auglýstar.

	Jafna kynjahlutfallið í hópum starfsfólksins. 
	Ef tveir jafnhæfir einstaklingar sækja um auglýsta stöðu, skal sá af því kyni sem er í minnihluta að öðru jöfnu ganga fyrir við ráðningu. Mikilvægt er að hvetja til samfélagslegrar umræðu um að starf í leikskóla er ekki háð kyni.
	Leikskólastjóri.
Allir starfsfólk leikskóla.
	Þegar ráðið er í lausar stöður. Á fyrsta skipulagsdegi hvers starfsárs skal hvetja starfsfólk til samfélagslegrar umræðna um að starf í leikskóla sé óháð kyni.

	Verkaskipting skal vera ókynbundin. Gæta skal jafnréttis hvað varðar ábyrgð og þátttöku kennara og annars starfsfólks í hópum starfsfólks.
	Starfslýsingar eiga að henta öllu starfsfólki leikskólans óháð kyni, það sama gildir um öll önnur tilfallandi störf.
	Leikskólastjóri og aðrir stjórnendur skólans.
	Þegar unnið er við starfslýsingar og skipulagningu starfsins.

	Allir fái sömu laun og njóti sömu kjara fyrir sömu menntun óháð kyni.
	Í jafnréttisáætlun Rangárþings Eystra kemur fram að hjá sama atvinnurekanda skulu greidd jöfn laun og skulu njóta sömu kjara fyrir sömu og jafnverðmæt störf.
	Launadeild Rangárþings Eystra sér um laun starfsfólks og ber leikskólastjóra að fylgja því eftir og sjá til þess að það sé framkvæmt í anda Jafnréttislaga.
	Við gerð ráðningar-samninga og við launa-setningu.


	Allir sem vinna sambærileg störf óháð kyni skulu hafa jafnan aðgang að starfsþjálfun og endurmenntun
	Samkvæmt jafnréttisáætlun Rangárþings Eystra skal allt starfsfólk standa jafnfætis þegar kemur að framboði og möguleikum til símenntunar og starfsþróunar óháð kyni. Allir skulu njóta sömu möguleika til að sækja þau námskeið sem haldin eru til að auka hæfni í starfi eða til undirbúnings fyrir önnur störf.

	Leikskólastjóri og deildarstjórar.
	Þegar símenntunar-áætlun skólans er undirbúin.

	Gæta þess að starfsfólk verði ekki fyrir kynbundinni eða kynferðislegri áreitni á vinnustaðnum.
	Veita skal starfsfólki reglulega fræðslu um kynferðislegt áreiti og kynbundið ofbeldi. Mikilvægt er að allir hafi svipaðan skilning á því hvar mörkin liggja.
	Stjórnendur leikskólans
	Fræðsluerindi á skipulagsdegi að hausti.

	Nota skal orðalag sem höfðar til allra kynja.
	Fræðsla til starfsfólksins þannig að þeir geti tekist á við núverandi umræðu barna og fullorðinna og snúa henni við.
	Stjórnendur skólans bera ábyrgð á fræðslu. Allt starfsfólk ber ábyrgð á umræðunni.
	Sérstaklega skal vera vakandi yfir umræðunni í samræðustundum.

	Starfsfólki sé gert kleift að samræma starfsskyldur sínar og ábyrgð gagnvart fjölskyldu sinni.
	Leitast er við að gera öllu starfsfólki kleift að samræma starfsskyldur sínar og ábyrgð gagnvart fjölskyldu s.s. með sveigjanleika í skipulagningu á vinnu og vinnutíma þannig að bæði sé tekið tillit til fjölskylduaðstæðna og þarfa vinnuveitanda. Ætlast er til þess að feður jafnt sem mæður taki á sig fjarveru frá vinnu vegna eigin barna.
	Leikskólastjóri og annað starfsfólk leikskólans
	Þegar farið er yfir réttindi og skyldur starfsfólksins á skipulagsdegi að hausti skal fjallað um samræmingu starfsskyldna og fjölskyldulífs.

	Nýta mannauð starfsfólksins
	Lögð er áhersla á jákvætt andrúmsloft, þar sem mannauður starfsfólksins er nýttur og öll framlög og allar hugmyndir njóta virðingar. Einnig skrifar starfsfólk undir starfsmannasáttmála um hvernig samskipti við viljum hafa í leikskólanum til dæmis að heilsa og kveðja.
	Allt starfsfólk leikskólans. 
	Á alltaf við. Ræða þetta á deildarfundum að hausti og eftir áramót. Endurskoðað árlega.

